
এই দেহ জড়পরমাণুবিরচিত আর ইহা জড় ও অচেতন । যাহাকে সূক্ষমশরীর বলা হয়, তাহাও ভদ্রুপ। সাংখ্যের মতে সূক্ষমশরীর অতি সূক্ষ পরমাণুগঠিত একটা ক্ষুদ্র শরীর—উহার পরমাণুগুলি এত সূক্ষম যে, কোন প্রকার অণুবীক্ষণ যন্ত্র দ্বারাই উহাদিগকে দেখিতে পাওয়া যায় না। এই সূক্ষমদেহের প্রয়োজন কি ? উহ, আমরা যাহাকে মন বলি, তাহার আধারস্বরূপ। যেমন এই স্থল শরীর স্থলতর শক্তিসমূহের আধার, তদ্রুপ সূক্ষম শরীর, চিন্তা ও উহার নানাবিধ বিকারস্বরূপ সূক্ষমতর শক্তিসমূহের আধার। প্রথমতঃ, এই স্থূল শরীর—ইহা স্থূল জড় ও স্থূল শক্তি ময় । শক্তি জড় ব্যতীত থাকিতে পারে না, কারণ, উহা কেবল জড়ের মধ্য দিয়াই আপনাকে প্রকাশ করিতে পারে । অতএব স্থলতর শক্তিসমূহ এই স্থল শরীরের মধ্য দিয়াই কাৰ্য্য করিতে পারে ও অবশেষে উহারা সূক্ষমতর রূপ ধারণ করে । যে শক্তি স্থলভাবে কাৰ্য্য করিতেছে, তাহাই সূক্ষমতররূপে কাৰ্য্য করিতে থাকে ও চিন্তারূপে পরিণত হয় । উহাদের মধ্যে কোনরূপ বাস্তব ভেদ নাই, একই বস্তুর একটা স্কুল ও অপরট সূক্ষম প্রকাশ মাত্র। সূক্ষ শরীর ও স্থল শরীরের মধ্যেও উপাদানগত কোন ভেদ নাই। সূক্ষ শরীরও জড়, তবে উহা খুব সূক্ষ জড় । এই সকল শক্তি কোথা হইতে আইসে ? বেদান্ত দর্শনের মতে প্রকৃতি দুইটা বস্তুতে গঠিত—একটাকে তাহারা আকাশ বলেন, উহা অতি সূক্ষ জড় আর অপরটাকে তাহারা প্রাণ বলেন । আপনার পৃথিবী, বায়ু বা অন্য যাহা কিছু দেখেন, শুনেন বা

		 এই পাতা শেষ সম্পাদিত হয়েছে ১২:৫৭টার সময়, ৩০ জুলাই ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

